
E Q I K K A A N E Q 

 

Kalaallit Nunaanni pinerluttulerinermi inatsisip allanngortinnissaa-

nut siunnersuut (illoqarfimmi illuliorfiusimasumi illuinnarsuutinik 

eqqunngitsumik iginnerup pinerluuteqarsimasutut isigineqalernera, 

takunnissimasunik illersuinerup annertusinera, inip immikkut nak-

kutiginninermi atorneranut piumasaqaatinik iluarsiineq il.il.) 

 

Inatsisissatut siunnersuutip siullermik siunertaraa illoqarfimmi illu-

liorfiusimasumi aallaasinik aallaariarnerit pillugit malittarisassat Kalaallit 

Nunaanni pinerluttulerinermik inatsimmut nuunneqarnissaat, ilungersunar-

tumik unioqqutitsisoqarnera naqissuserniarlugu aammalu tassunga ata-

tillugu politiit malittarisassaannik unioqqutitsisoqaannannginnera naqis-

suserniarlugu. 

 

Aappaattut siunertaavoq Kalaallit Nunaanni Eqqartuussiveqarnermut Siun-

nersuisoqatigiinni oqallinnerit malitseqartinneqarnissaat: 

 

 Siunnersuutigineqarpoq naliginnaasumik takunnissimasunik sioo-

rasaarinerit pinerluuteqarsimasutut isigineqalernissaat, pissutiga-

lugu takunnissimasut nassuiaateqarnissamut qunusarnerisa illua-

tungilernissaanut Kalaallit Nunaanni pisariaqartitsisoqarmat, ilaa-

tigut unnerluussamiit unnerluussisumut sioorasaarisoqartarnera pis-

sutigalugu. 

 Pineqaatissiisarnermi ”inissiisarfimmut nakkutigineqartussatullu 

eqqartuussutit” atuuffiisa annertusinissaat siunnersuutigineqarpoq, 

taamaalilluni pineqaatissiinerit ullumikkornit annertusunerusumik 

suliani, inatsisitigut misiginninneq eqqarsaatigalugu, tassunga ilan-

ngullugit eqqunngitsuliorfigineqartut eqqunngitsuliorfigineqarneri 

pissutissaqartitsilernersut inissiisarfimmi inissiinissamut, unner-

luussarlu eqqarsaatigalugu nakkutilliinermut innuttaasunullu akuul-

ersitseqqinnissamut tunngasunik aaqqiinerit allat pilersinnissaannut 

pissutissaqarluni. 

 Inimi immikkut nakkutiginniffiusumi inissiisarneq pillugu malit-

tarisassat sakkukillineqarnissaat siunnersuutigineqarpoq, tassa 

paasineqarsimammat, pineqaatissiinerit annikinnerusumik akuliun-

nerusut naammanneq ajorsimanerat, pisuni inissitap nipiliornerani, 

aserorterinerani assigisaanillu sakkortuumik iliuuseqarnerani. Siun-

nersuutip malitsigaa, malittarisassat utertinneqassasut taamaalillutik 

pinerluttulerinermi inatsisip 2010-mi allanngortinneqanngikkallar-

neranut assingulerlutik, ullumikkullu Danmarkimi atuuttunut naap-

ertuutilerlutik. 

 Tarnimikkut napparsimasut pinerluttulerinermi inatsimmi kapitali 

33 malillugu inissinneqartarnerinut katsorsarneqartarnerinullu aqut-

sisoqarfik, Namminersorlutik Oqartussat ataaniittoq, sorleq aki-

sussaaneranut tunngatillugu siunnersuutigineqarpoq malittarisassat 

erseqqissarneqassasut, taamaalilluni eqqartuussutit taakkua naam-

massineqarnissaannut kina aningaasaqarnikkut akisussaanersoq 

nalornissutigineqartarunnaarluni. 

 

Naatsorsuutigineqarpoq inatsisissatut siunnersuutip pinerluttulerinermi 

sulianik suli allanik kinguneqarnissaanik naatsorsuutigisaqarnerup malitsi-

gisaanik politiinut, unnerluussisartunut, eqqartuussivinnut pinerluttunillu 

isumaginnittoqarfimmut, atugassarititaareersut iluanni, annertunerusumik 

aningaasartuuteqarnermik kinguneqassasoq. 


